KPK shkarkon gjyqtarin Aleks Nikolli

Gjyqgtari i Apelit té Shkodrés Aleks Nikolli u shkarkua nga Komisioni i Pavarur i
Kualifikimit pasi nuk arriti té justifikonte pasuriné.

Gjyqtari Aleks Nikolli pas vendimit t& KPK. Foto:Vladimir Karaj/BIRN

Gjyqtari i Apelit té Shkodrés Aleks Nikolli u shkarkua té hénén nga Komisioni i
Pavarur i Kualifikimit pasi nuk arriti té justifikonte pasuriné. Nikolli, i cili u hetua nga
Komisioni vetém né njé prej kritereve té procesit té vetingut, éshté ndérkohé nén
hetim nga Struktura e Posa¢gme Anti Korrupsion, SPAK, pér korrupsion, si njé nga tre
gjyqtarét gé vendosi zbutjen e dénimit t& Dritan Daijtit- i dénuar pér vrasjen e 4
policéve, Déshmoré té Atdheut.

Gjaté seancés dégjimore ndaj Nikollit qé zgjati 8 oré, atij iu vuné né dukje probleme
té shumta té pasurisé, té cilat i kundérshtoi né parashtrimet e tij.

Gjaté seancés dégjimore Komisioni konstatoi pamundési financiare pér ndértimin e
njé shtépie trekatéshe né fshatin Ishull Shéngjin té Lezhés, ku gjyqtari Aleksi
rezulton si pronar i katit té dyté me sipérfaqe 147.8 m2. Sipas KPK nga analiza
financiare rezultoi se Nikolli nuk mbulonte me té ardhura té ligishme 6.2 milion leké
té investimit.

Komisioni ngriti po ashtu dyshime pér veprime fiktive lidhur me blerjen dhe shitjen e
njé njésie shérbimi 12 m2 né gytetin e Lezhés. Nga hetimi ka rezutuar se Nikolli e ka
bleré kété pasuri né vitin 2008 pér vlerén 1.2 milioné leké dhe i’a ka shitur né
shumén 3.2 milioné leké vjehrrit té ardhshém né vitin 2009. Probleme po ashtu u
gjetén edhe pér njé kontraté pér blerjen e njé apartamenti né Tirané.

Nikolli i kundérshtoi gjetjet e Komisionit né njé mbrojtje té gjaté pér rreth 6 oré. Ai
kémbénguli se pasuria e tij ishte modeste dhe se kishte vetém apartamentin né
fshat. “Kam gené gjygtar mbi mesataren dhe kam dashur t'u ngjaj gjyqtaréve
evropiané. Né gjithé statistikat kam gené né top-listé. Pavarésisht késaj, nuk mé ka
pérfillur askush, edhe né Apel mé eméruan se kishte vende bosh,” tha ai para KPK-
Sé.

Trupi gjykues gé kreu procesin e rivlerésimit pér gjyqgtarin Alks Nikolli drejtohej nga
Brunilda Bekteshi kryesuese, Olsi Komici relator dhe Lulzim Hamitaj anétar. Né
cilésiné e vézhguesit ndérkombétar ishte e pranishme Elka Ermenkova.

Nikolli éshté diplomuar pér drejtési né Universitetin “Luigj Gurakugi” né Shkodér dhe
nga viti 2001 deri né vitin 2004 ai ka mbaruar studimet né shkollén e Magjistraturés.
Né vitin 2015, Nikolli ka marré titullin “Doktor shkencash” né Universitetin Europian
té Tiranés. Nga viti 2004 deri né vitin 2016 ka shérbyer si gjygtar né Gjykatén e
Rrethit Gjygésor Shkodér dhe nga viti 2016 si gjygtar né Gjykatén e Apelit Shkodér.

